
Shri Kaviraja Stuti

શ્રીકવિરાજસ્તુતિઃ

વિલોચનકદમ્બકં યદુપલભ્ય લુભ્ય ત્કિમા-
લિલેહ ન હિ કિં  પપૌ ન હિ મમજ્જ કિંવા   ન હિ ।

પરં તુ કિમિવાભવન્નવતમાલલક્ષ્મીતિર-
રિક્રયાનિગમસામ્પ્રદાયિકમુપાસ્મહે તન્મહઃ ॥ ૧॥

અબાલકજવાધરઃ સલિલવાહવાહદ્યુતિઃ
નવાબ્જવનવાદિદૃગ્બૃહદવાર્યબાહુદ્વયઃ ।

સ વાઙ્મનસબાહ્યદ્દક્પ્રમદવારવારાં નિધિઃ
ભવાલ્લવણવારિધેઃ સવિધવાસવાનુદ્ધરેત્ ॥ ૨॥

યદીયસુષમાવલોકનમુદઃ શરત્કૌમુદી-
કદમ્બપરિશીલનપ્રમદધાટિકાચેટિકા ।

તદમ્બુદકદમ્બડમ્બરવિડમ્બિકિઞ્ચિચ્છર-
ત્સરોજદુરહઙ્કૃતેરનવકાશનેત્રં ભજે ॥ ૩॥

સિતાભ્રચયપઙ્કિલા વિધુશિલામ્બુવાપીવિધુ-
પ્રભામયસરોજિની યદિ સૃજેત્ પ્રસૂનં નવમ્ ।

તદીયમુપમા યદીયનયનસ્ય નઃ સ્પર્ધિની  -
મમન્દમુદમમ્બુધેસ્તટકુટીચરં તક્રિયાત્ ॥ ૪॥

કુતૂહલમયી હરિન્મહમયં નભોમેદિની
પ્રમોદલહરીમયી જગતિ યત્ર કુત્ર ક્વચિત્ ।

મતિઃ પરમરંસ્ત યદ્વદનબિમ્બસઞ્ચુમ્બિની
તદસ્તુ વટભૂરુહસ્તટચરિષ્ણુ ધામ શ્રિયૈ ॥ ૫॥

કિમદ્ભુતતતેઃ કિમુલ્લસનસમ્પદઃ કિં  મહો-
ત્સવસ્ય કુતુકસ્ય કિં  કિમુ જગત્ત્રયીવિસ્મૃતેઃ ।

બભૂવ હૃદયં યદાનનવિહારિ જાને ન તત્
પુનાતુ લવણામ્બુધે સવિધચુમ્બિ કિઞ્ચિન્મહઃ ॥ ૬॥

શ્રીકવિરાજસ્તુતિઃ

અધીનમિતિ યત્કૃપાનિમુખમિત્યશેષોપમા
સસઙ્ગ્રહમિતિ  દ્યુતિઃ પ્રણયપૂર્ણમિત્યુત્સવઃ ।

અજસ્રમનુશીલયત્યધિકલુબ્ધમિત્યક્ષિત-
દ્વટાવ નિરુહસ્તટીઘટિતધામ ધામાશ્રયે ॥ ૭॥

યદીયરજસાં ગણઃ કબલિતોડુવાસાં ગણઃ
પતત્યમિતતારકપ્રિયકરચ્છટાકારકઃ ।

સુધાં કિરતિ યત્કલાકરપુલાકરાશિર્દૃશો-
સ્તમમ્બુધિતટીચરં કમપિ કાન્તિસારં ભજે ॥ ૮॥

સુધાંશુમયમામ્મુસુમાંસલમૃજં સુધારાસુધા-
વિધૌતમતિનિર્મલપ્રબલકૌમુદીપ્રોત્થિતમ્ ।

પરસ્પરવિઘર્ષણૈર્દહિતશાર્મણસ્રોતસં
ભુવિ ક્વચન પુઞ્જિતં મધુરિમાણમન્તર્ભજે ॥ ૯॥

પ્રતિક્ષણરતિક્ષણપ્રદમુરારિપાદદ્વયી-
વિહારસુખસઞ્ચિતદ્રઢિમનીલશૈલદ્રવે ।

અપાકૃતબલસ્ત્રપાભરજયાય માદૃઙ્મનો-
દ્રવં વિરચયન્મદં મધુરિમા સ કોઽપિ ક્રિયાત્ ॥ ૧૦॥

વદાન્યયશસો જગદ્વિજયગર્વગમ્ભીરિમા
તુલાકણકલઙ્કિતાનવસરઃ ક્ષમાસમ્પદઃ ।

મહોર્મિભરિતાદ્ભુતસ્તબકિતા   કૃપાચાતુરી
તુરીયપુરુષાર્થદં જયતિ મર્મ શર્મ શ્રિયામ્ ॥ ૧૧॥

દૃશોરમૃતવાપિકામધુરિમૈકધારાધરે
ઘનપ્રમદકન્દલો વપુષિ પાનબાહુદ્વયે ।

ભવામયપયોનિધેસ્તરણસેતુરવ્યાહતં
પદં મનસિ કાચનાચરતુ સા ચિતશ્ચાતુરી ॥ ૧૨॥

મદંહસિ મદં હસત્પલમનૂનનાનૈનસાં
પ્રચણ્ડિમપિચણ્ડિલે મરુતિ હિણ્ડમાને મુહઃ ।

ચલત્પતિતપાવનાધિપપતાતિકાસ્તમ્ભકૃ-
ત્કિમાતતભુજદ્વયઃ સ મયિ નિર્દયઃ કિં  ભવેત્ ॥ ૧૩॥

પરે તપતિ વિક્રમાહ્વયનિદાઘચણ્ડાતપ-

વ્યથાદલનકેલિકૌતુકકદસ્વવાનમ્બુદઃ ।
ક્રિયાજ્જલધિકૂલભૃન્મુદિતભાવ્યલક્ષ્મીવધૂ-

પ્રસાધનવિધૌ હરિન્મણિજદર્પણસ્તર્પણમ્ ॥ ૧૪॥
સખે કિમુપલભ્ય કાં નનુ દશાં ભજે વેદ્મિ નો

પરસ્પરમિતિ બ્રુવદ્વચનસત્યતાસિદ્ધયે ।
નિમજ્જ્ય સુખનીરધૌ ન હિ બહિર્યયૌ દૃઙ્મમનો-

દ્વયં યદવલોકને તવલોકવાઞ્છાસ્તુ નઃ ॥ ૧૫॥
દુરુદ્ધરમહાધમાધિપતિમાદૃશોદ્ધારણા-

તિભારગિરિવિઘ્નવન્મધુરિમાબ્ધિજીચિપ્લવઃ ।
જગન્નયનભાગ્યવૈભવમહૌષધીવાધવ-

દ્વયાદ્રવમયોદયઃ સ્ફુરતુ કોઽપિ મન્માનસે॥ ૧૬॥
મહોત્સવકરમ્બિતામિતરગન્ધશૂન્યાપર-

પ્રમોદમયસૃષ્ટિમુલ્લસિતલોભકોશં દૃશોઃ ।
અકણ્ટકવિલુણ્ઠનાપણમનશ્વરશ્રેયસાં

મુહુર્મુહુરહં  મહોઘનમહોજ્જ્વલં કામયે ॥ ૧૭॥
કલઙ્કકપટસ્ફુટોદરરજચ્છટાપઙ્કિલં

યન્દાનનસુધામ્ભસઃ કલુષહૃત્પટીમણ્ડલમ્ ।
ધિનોતિ વસુધાં સુધામયમયૂખમાલી મુહુઃ

મમ પ્રમદદોહનઃ સ ભવતાજ્જગન્મોહનઃ ॥ ૧૮॥
યદાનનસુધાકરદ્યુતિસુધાધિપાનેચ્છયોઃ

મુહુર્વિવૃતસર્વતોમુખમતિત્વરં    ધાવતોઃ ।
અનાવિલમણીમયાભરણમન્તરાયસ્ત્વિષા

ભવન્નયનયોર્મમાભયનયોદયં સઙ્ક્રિયાત્  ॥ ૧૯॥
સપત્નવિરહો મહોલ્લસિતમાધુરીસમ્પદાં

સહાસનનવોત્સવો નિખિલમોહલક્ષ્મીતતેઃ ।
પરપ્રમદકન્દલીવલદમન્દલીલાભરઃ

સ રક્ષતુ પુરસ્સરઃ સરસિજસ્રજશ્ચક્ષુષા ॥ ૨૦॥
પરાજિતવરાકરક્તકનવૌષ્ઠલેખાકરઃ

શ્રિયા વિમલનાકરક્ષણશિલાવિલાસાકરઃ ।
મુખેન હરિણા કરમ્બિતસુધાંશુનિન્દાકરઃ

સ મેઽસ્ત્વઘનિરાકરઃ ખલુ ગૃહીતપદ્માકરઃ ॥ ૨૧॥
કૃપાલુકુલમૌલિના સપદિ યેન સમ્પત્તથા

વનીયકમનીયતાપદતનૂરુચિન્તાપદમ્ ।
શિતિક્ષિતિમહેન્દ્ર હે શરણ શૂન્યતાશાલિનાં

ગણે સુરતરૂપમોચિતમહે ભવં ધ્યાયતામ્ ॥ ૨૨॥
શ્રિયં ચ સુહૃદે દદદ્વિતરસન્મતિં  ભૂપજા-

ઙ્ગણે  સુરતરૂપમોચિતમહે ભવં ધ્યાયતામ્ ।
જબાધરદરસ્મિતં મુખરુચા મહેન્દ્રપ્રભા-

કરમ્બિતતમાલસારસદૃગન્તરં ગાહતામ્ ॥ ૨૩॥
દિશં વિરચયન્મહો વિપુલબાહુપુષ્પાવલી

કરમ્બિતતમાલસારસદૃગન્તરં ગાહતામ્ ।
અરે હૃદય યઃ સુધારસનિધાનવેણુધ્વનિ

વનેજનયનાશયાતનુતનુતરાધિકારઙ્ગદમ્  ॥ ૨૪॥
તમીક્ષણનટં સકૃત્તટવતીશતીરસ્થલી

વનેજનયનાશયાતનુતરાધિકારઙ્ગદમ્  ।
પ્રપન્નપરિપાલને પતિતપાવને પાટવી

પવિત્રપદપઙ્કરુટપતનપૂતપાષાણકમ્ ॥ ૨૫॥
પયરસુપરિપન્થિપીડિતપદઃ સ પાતા પ્રભુઃ

પ્રિયં પ્રતનપૂરુષઃ પરમપુણ્યદઃ પૂરયેત્ ।
મહેન્દ્રમણિમઞ્જુતાં મલિનયન્ મહોમણ્ડલૈઃ

મનોહરમહામહામધુરમર્મણાં મર્દનઃ ।
મહીધ્રમયમન્દિરો મનુજમત્તતામઞ્જરી

મધુર્મથનકૃન્મથોર્મસૃણયેન્મદીયાં મતિમ્ ॥ ૨૬॥
ઉદઞ્ચિતસમુચ્ચકોરકરુચિપ્રસૂનસ્મિતં-

સ્ફુરત્તરલતાતિખેલદલકાન્તભાલાસ્યભૃત્ ।
સ્વરૂપમિહ તે ન કઃ પ્રકટવાસવેલાવને

જજલ્પ કુશલાન્યનલ્પય મુકુન્દ  કલ્પદ્રુમ ॥ ૨૭॥
સુધારસમયોદયં મુહુરુદઞ્ચયન્ યઃ સ્વરૂ-

પલક્ષણરુચિચ્છટાપટિમપૂરિતાશાતટઃ ।
ધનાઞ્જનરુચિં  દધાતિ બહુધા નવૈરાશ્રિતો

મહોભિરનિશં દિશેત્ કુશલમમ્બુજાક્ષોઽમ્બુદઃ ॥ ૨૮॥
અરઙ્કુધરધામવન્નરજનીમહોલ્લાસભૃ-

ત્કલાપચયપૂર્ણવિગ્રહમહઃ શ્રિયા ભાસ્વરમ્ ।
નકૈરવગતાં મુદં દિશતિ યન્નદીનોદયે

પરાઙ્મુખમહં ભજેઽદ્ભુતસુધાનિધિં  ધામ તત્ ॥ ૨૯॥
અનુક્ષણરસાર્દ્રતાં સૃજતિ યો યદીયં વલ-

દ્વિનોદકમલં વપુઃ કલયતોઽપિ યસ્યોદયઃ ।
ન ચન્દ્રકિરણોચ્ચતામપિ ચ તાડિતાલોકસ-

ન્તનિર્યમનુમોદિતા સ્મર તમદ્ભુતામ્ભોધરમ્ ॥ ૩૦॥
તુલાનવસરોજબાનવમરો જવામૌષ્ઠદૃ-

ગ્ઘનાઞ્જનકલાપગઞ્જનકલાપગર્હચ્છવિઃ ।
ભુજાયુગમહોકચાયુગસહોરુચાતુર્યભા-

ગ્ભુજન્મદવલમ્બતાં મદબલં દૃઢાર્તેર્હરેત્ ॥ ૩૧॥
ભવિષ્યદરુણાનુજધ્વજવિયોગચિન્તાશુચો

વિભિન્નશિતશૈલભૃદ્ગલિતરક્તધારોપમમ્ ।
શિવં દિશતુ નીલભૂધરવિલગ્નસોપાનભૂ-

પતદ્બહલતૂલતુન્દિલવિશાલશોણાંશુકમ્ ॥ ૩૨॥
હૃદામિતરવૃત્તિભિઃ સહ વિધૂતમૂર્તિક્ષણં 

સમં કમલકોરકાકૃતિકરૈરુદસ્તં  તતઃ ।
સ્ખલત્તદનુપીઠતઃ સહ સહસ્રનેત્રોદકૈઃ

ક્રિયાત્ કિમપિ મન્મહઃ શ્રિયમનારતં તન્મહઃ ॥ ૩૩॥
નદેશનિનદાધિપલ્લવિતલોકકોલાહલા

સ્ફુટાર્તિવિનિવેદનાશ્રવણસાવધાનઃ   કિમુ ।
સલીલસવનસ્થલીગમનકૌતુકોપક્રમે

તિરોવલિતકન્ધરો ધરધુરન્ધરોઽસ્તુ શ્રિયૈ ॥ ૩૪॥
જગદ્વિહરણોચિતસ્વતનુસઙ્ગહાસાઙ્ગતો  -

તરઙ્ગરુચિરઙ્ગસસઙ્ગ્રહવિધિત્સયા    કિં  ધુતઃ ।
ગમોત્સવસમુત્સુકો દ્યતુમહં હ સારંહસા

બલાન્યધવલાવનીધરવનીવસન્તો વિભુઃ ॥ ૩૫॥

પ્રમોદજલધૌ નિમજ્જતિ મનો જલાર્દ્રા દૃશઃ
કદમ્બકુસુમશ્રિયં હરતિ વર્ષ્મ બદ્ધોઽઞ્જલિઃ ।

પ્રધાવતિ જયધ્વનિર્નિપતિતં   શિરોભૂષણે
સ કોઽપિ સમયઃ ક્રિયાદિતિ ચરિત્રચિત્રઃ શ્રિયમ્ ॥ ૩૬॥

પુરા પરિચિતેતરપ્રણયચાતુરીં  કસ્યચિ-
ન્મતિં  નવકુમુદ્વતીમભિલષન્તમાલિઙ્ગિતુમ્  ।

વહન્તમવરોહણં કિમુ કલાકરં તં ભજે
શિતિક્ષિતિધરઃ સ્ખલદ્વિપુલગણ્ડશૈલોપમમ્ ॥ ૩૭॥

શનૈરતુસરત્તરપ્રમદવારિપૂરેક્ષણ-

પ્રમુક્તજનતેક્ષગપ્રકરસાનુરોધઃ કિમુ ।
સ્વકીયચરણદ્વયીવિહરમાણભક્તાશય-

વ્યથાલવવિશઙ્કિતઃ કિમુ મૃદુ બ્રજન્ પાતુ સઃ ॥ ૩૮॥
અનાથજનતાર્પિતં   ભરણભારમાવિર્ભવ-

ત્કૃપાદરમુપાદેત્ કિમુ વિલાસયાત્રાલસમ્ ।
દરોદિતશિરોનતિઃ ક્વચન ચારુ ગારુત્મત-

પ્રભાલધિનકારુ તદ્ભવતુ દારુ કારુણ્યભાક્ ॥ ૩૫॥
વિપન્નજનતાવનપ્રચુરધાવનત્રાસતઃ

સદારતિકરક્ષણવ્યતિકરસ્પૃહોલ્લાસતઃ ।
વિલમ્બમવલમ્બ્ય ચુમ્બતિ નિતાન્તધીરાગતિ-

ર્યદીયપદસારસં સમદસારસઙ્ગં  હરેત્ ॥ ૪૦॥
વિધૂતિમભિતો દધદ્બહુવિધાં  મુહુર્માદૃશા-

મનુદ્ધરણદુર્દમાદ્બહલદુર્યશઃકર્દમાત્ ।
સમુદ્ધૃતિવિધાનકૃન્મુરહરસ્ય લોકોત્તરો

જયત્યતિતરાં હરેરપિ હરેઃ પ્રયાણોત્સવઃ ॥ ૪૧॥
મુહુઃ  પરિજનોત્કરૈર્ધૃતગુણૈઃ કૃતાકર્ષણો

નરપ્રકરવીક્ષિતઃ સકરતારકોલાહલઃ ।
ગૃહીતતનુરુત્તરૈરલસયાનશીલોઽવતુ

બ્રજેશપુરનાગરીવસનતસ્કરો દુષ્કૃતાત્ ॥ ૪૨॥
સુખામ્બુધિગભીરતાવકલનાદિવોર્ધ્વસ્ફુર ।

દ્ભુજાધિવિનિવેદનાપ્રવણલોકસન્તાનકમ્ ।

મૃદઙ્ગરવરઙ્ગતુઙ્ગિમતરઙ્ગિઘણ્ટારવં   
ભજે પશુપદારદૃક્પતનપાત્રયાત્રોત્સવમ્ ॥ ૪૩॥

મહીતલમહો જગદ્વિજયવાદિનિઃસાણજ-
પ્રણાદભરનિર્ભરભ્રમધુરીણસન્નાહિનમ્ ।

ભજે ચલપરેતરાટ્પતિતરાજ્યધૈર્યાચલ-
સ્ખલત્પૃથુશિલારવપ્રતિમમઙ્ઘ્રિઘોષ  હરેઃ ॥ ૪૪॥

સ્વતઃ પ્રસરણોત્સુકામરુણચેલભામેલના-
દશ‍ૃઙ્ખલિતખેલિતાં  નવસુધાંશુધારોન્મદામ્ ।

વિધૂનનપમ્પરોદયવિધૂતસામ્યાસનાં
ભજામિ વદનદ્યુતિં  મદનમોહનસ્ય પ્રભોઃ ॥ ૪૫॥

કરોદ્ધરણવાઞ્છયા કરિવરસ્ય ગાઢત્વચા-
વગાઢસરસીમિલન્મલિનકણ્ટકૈઃ પીડનમ્ ।

નતોન્નતનિજાઙ્ગજઙ્ગમતયેવ   સંસૂચય-
ન્યુપાધિવિગલત્કૃપાનદનૃપાલપાદોઽવતાત્ ॥ ૪૬॥

કનત્કિસલયાવલીસુલલિતપ્રભારામવ-
ન્નવારુણરુચારુણેક્ષણવિપત્ત્રિયામાન્તવત્ ।

મહેન્દ્રમણિમાનસમ્પદણિમાનમાનર્તય-
જ્જયત્યતિલસજ્જવાવિજયસન્જવાસો મહઃ ॥ ૪૭॥

વપુર્લવણિમોર્મિષુ   પ્રતિફલન્નિજાસ્યપ્રભા-
વલોકનબલોત્થિતા મમ વિમોહિતા નોહિતા ।

ભવેદિહ મહાધમોદ્ધરણપાત્રયાત્રોદયે
મુરારિરિતિ ચિન્તયન્ કિમુ સમાવૃતાઙ્ગોઽવતાત્  ॥ ૪૮॥

અયે હરિપદદ્વયે હૃદયખેલદેલાતિગં
તદીયયુગપદ્ગતૌ બત કુતો વિમર્શસ્તવઃ ।

યતસ્તદપદોષમાનસપદં વદન્તિ ત્વયા
વિમૃશ્યમિદમેવ યદ્ભવતિ વિભ્રમશ્રીર્ગતિઃ ॥ ૪૯॥

મુકુન્દમુખવાપિકાજગદપૂર્વલક્ષ્મીસમુ -
દ્નમાગ્રસરબુદ્બુદપ્રતિમમિન્દુબિન્દુવ્રજમ્ ।

પ્રફુલ્લતરમુલ્લસદ્ભુવનમોહવલ્લીનવ-
પ્રસૂનવલયભ્રમં પ્રબલયન્તમન્તર્ભજે ॥ ૫૦॥

દુરાપરમણીયમારમણવક્ત્રકાન્તિચ્છટા-
વલોકનવલોભતઃ કિમુ શિરસ્તટોર્ધ્વં ગતા ।

મદીયનયનાયનીભવતુ કાપિ યાત્રોત્સવો-
ત્સુકસ્ય પરમેશિતુશ્ચરમચુમ્બિની પટ્ટિકા ॥ ૫૧॥

જનાર્દનદૃશોર્ભૃશોલ્લસિતપુણ્ડરીકોત્કરા-
ધિરાજ્યગરિમોપરિ સ્ફુરિતચામરોડ્ડામરામ્ ।

ભજે ફણિફટાચ્છટાનટલલાટસીમ્નિ ભ્રુવોઃ
સ માં વિલસિતામનાવિલસિતાભ્રરેખાદ્વયીમ્ ॥ ૫૨॥

હરેર્ગમનનિસ્વનૈઃ શમનયાતનાનિઃસર-
ન્મુરારિપુરસમ્મુખપ્રબલપાપિનાં વિઘ્નદૌ ।

વિઘાતવિનિવારણં નિગદિતું કિમુ દ્વાઃસ્થિતૌ
વિહાયસિ વિહારદૃક્ ક્વચન ચક્રભૃત્ પાતુ નઃ ॥ ૫૩॥

નૃલોકવિષદોલ્લસત્સુકૃતજાલબદ્ધં બહિ-
ર્ગતં શ્રુતિશિરોઽમ્બુધેઃ કિમપિ રત્નમભ્રપ્રભમ્ ।

મહીપટતટસ્થલીલલિતલોચનાલઙ્ક્રિયા
પ્રિયાણિ ચ ફલં ક્રિયાદ્વસનદામનદ્ધો હરિઃ ॥ ૫૪॥

લલાટતટભૂનદપટુકૃરગ્ટકનકદલ-
ન્નવીનશતપર્વિકાસ્તબકમિન્દુબિન્દુત્વિવામ્   ।

તરઙ્ગનિકરં  ગતાવધિમધિશ્રયદ્વિસ્મૃતં
પ્રયાતુ વદનં ન કમ્પવદનન્તશોભામ્બુધઃ ॥ ૫૫॥

ગમક્રમકુતૂહલી ક્વ ચ દધદ્મમી વિભ્રમી
સમુદ્ધટિતભઙ્ગિમન્દિરકપાટવરપાટવમ્  ।

ગુણાલયમૃણાલિનીકુસુમકાન્તિકીર્તિ  શ્રિયા-
મનધ્યયનલોચનઃ કલુષમોચનં નઃ ક્રિયાત્ ॥ ૫૬॥

નખદ્યુતિવિલાસવૈભવલવાર્થિકોટિક્ષયાં 
કરપ્રકરમાધુરીપદનિપાતદૈન્યગ્રહાત્ ।

ધ્રુવં મ્રદિમશાલિસુન્દરગતિર્ગતિર્માદૃશાં
દૃશા વિશદપુષ્કર દ્યુતિતિરસ્ક્રિયાદુષ્કરઃ ॥ ૫૭॥

અગાધનિજમાધુરીધૃતનિમઞ્જનાયાઃ શ્રુતેઃ

વિકર્ષણવશાદિવોત્તરલમૌલિભિર્માનવૈઃ ।
ગૃહીતમરિજૈત્રયાત્રિકમિવાખિલાશાચરં

ભજે મુરજયિ ક્ષણે મુરજઘણ્ટિકાનિસ્વનમ્ ॥ ૫૮॥
નિમેષકણિકાવિપદ્યુવતિદર્શનં દુષ્ક્રિયા-

દ્વિષન્વિવિધવિભ્રમો નૃપચમુર્જુગપ્સાસ્પદમ  ।
યદન્યદખિલં તદપ્યપથમેવ યસ્મિન્ દૃશો-

ર્મુકુન્દવદનસ્પૃશોઃ  સ સમયોસ્તુ નઃ શ્રેયસે॥ ૫૯॥
વિલોકિતમિતસ્તતો વિરચયગ્નિવાન્વેષય-

ન્નનાકલિતમાદૃશઃ કિમુ નતાનનો લજ્જયા ।
મદીયપતિતાવલીનૃપતિતાસહસ્રાસહા

સહસ્રદલદા ? સર્ષદવિલોચનઃ સમ્ભવેત્ ॥ ૬૦॥
મુહુર્મથિતલોચનોચ્ચયવિષાદચક્રં ચર-

ત્તમાલતરુમસ્તકોત્થિતસિતાબ્જમત્યદ્ભુતમ્ ।
ચલદ્દલિતકજ્જલદ્યુતિમુરારિમૌલૌ મિલ-

ત્ત્વિષા ધવલદીધિતેઃ પ્રબલમાતપત્રં ભજે ॥ ૬૧॥
ચલન્નૃહરિભૂતિવૈભવવનીસમુદ્ભેદવ-

ન્મહાદ્ભુતમહીરહબૃહત્પલાશોપમમ્ ।
સ્મરામિ દિયદુન્મુખં કિમપિ મણ્ડલાકારભૃ-

ત્પટેન ઘટનાદ્ધનાઘનઘટાનિભેનોદ્ભટમ્ ॥ ૬૨॥
પરેતપૃતનાપતિઃ પતિતમણ્ડલે ચણ્ડતા-

મખણ્ડબહુદણ્ડદાં પ્રકટરાન યદાકર્ણનમ્ ।
ગતેષુ પતિતેષુ પૂજનજનમ્રતાસમ્ભ્રમં

ત્રપાબહલમાવહત્ સ હૃદિ ગાહતાં કાહલઃ ॥ ૬૩॥
ધનાંશુમઘનાશિનાકૃતિઘનાઘનાડમ્બરં

વિલોક્ય વિહિતપ્રડીનગતયોઽગતીનાં ગતેઃ ।
દૃગમ્બુજવિહારલોભત ઇવાપતન્તઃ સ્થિત-

ચ્છદાશ્ચલદુપર્યધો જયતિ ચામરાણાં કુલમ્ ॥ ૬૪॥
પ્રહારશકલીભવન્નમુચિવૈરિકૈરોટભૂ-

જુટન્મણિગણોચ્ચલત્તરઝણક્રિયામાંસલઃ ।
પલાયનપરાયણવ્યસનવારહાહારવા-

નવાપ્ય કલિતોન્નતિર્જયતિ કોઽપિ વેત્રધ્વનિઃ ॥ ૬૫॥
જગત્ત્રિતયભાનકૃદ્યદુકુલપ્રદીપપ્રભા-

પ્રભાસનસમુદ્ભવસ્મયરસાદિવોદ્ગ્રીવતામ્ ।
ગતૈઃ કિલ શિખાશતૈર્ઘનતમાસ્તમાઘસ્મરાઃ

સ્મરામિ ધરણીપતેઃ સરણિદીપિકા દીપિકાઃ ॥ ૬૬॥
રસાસ્થિતિવશાકૃપાનિધિકૃપાકટાક્ષાસ્પદં

તતો વિધિબલાવરજમૌલિસીમાં ગતઃ ।
અનાપ્તજલજાક્ષવીક્ષણલવસ્તદાકાઙ્ક્ષયા

વિનમ્રવદનોઘટસ્ત્રુટિતજીવનઃ પાતુ નઃ ॥ ૬॥
શરદ્વિમલકૌમુદીમયમહીમહાહ્લાદભૂ-

ધરોપરિ પરિસ્ફુટામૃતઝરીવ લીલાવહા ।
સુધાધરણિરોહણત્રિજગતીમનોમોહનો-

ત્તમાઙ્ગતલનિર્ગલત્સલિલનિર્ઝરી  પાતુ નઃ ॥ ૬૮॥
સ્વજાતકુસુમસ્ત્રજામસમભાવલાવણ્યકૃ-

ન્મુરારિમુખહક્પદામ્બુજસમુચ્ચલશ્રીલવઃ ।
અવાપ્તુમિવ માધવાનનવિલોચનાઙ્ઘ્રિદ્વય -

ક્રમભ્રમણવિભ્રમપ્રિયમદભ્રમમ્ભઃ ક્રિયાત્ ॥ ૬૯॥
મુખેન્દુમથ લોચનં સ્વસુતવૈરિભાવાન્નિજા

ધિપાભરણલોહિતોપલકુલશ્રિયો લુણ્ટનાત્ ।
સ્વશૈત્યવિજયાદ્રદચ્છદહૃદોશ્ચ સીમેત્યજ-

દ્ભજદ્ભુવનપાવનં ચરણમમ્બુ વિષ્ણોર્જયેત્ ॥ ૭૦॥
વહન્તમલમમ્બુદં સ્વવહનાધિકસ્નિગ્ધતાં

પપૌ દલિતકાલિયો લલિતકાલિમાડન્બરૈઃ ।
રુષેત્વપનયત્પયોજનયનસ્ય નૈલ્યં મુહુઃ

પયો જનયતુ પ્રિયાણ્યનયતુષ્ટિભાજો મમ ॥ ૭૧॥
નિપીય વદનામ્બુજોદરમરન્દવૃન્દં હરેઃ

પદાબ્જમધુલાલસાગતમિલિન્દમાલા કિમુ ।
વિધૌતમુખવર્ણકૈઃ  શિતિપુષાં પયોવિનુષાં

તતઃ સપદિ પાતુ કાચન કૃપાલુતઃ પાતુકા ॥ ૭૨॥

જગત્ત્રિતયચિત્તમોહનમનુપદેશાય કિં
કપોલતલચુમ્બિનઃ કતિ ચ કેચન શ્રીપતેઃ ।

વિલોચનપિધાયકાઃ કિમતિલુણ્ઠનાય શ્રિયાં
દિશન્તુ મદનામયં વદનવારિપૂરા હરેઃ ॥ ૭૩॥

કચિદ્દ્રુતગતિશ્રિયો હૃદયચૌર્યભીતા ઇવ
ક ચ સ્થિરતરા જગન્નયનરુદ્ધમાર્ગા ઇવ ।

દિશન્તુ મમ સન્તતં સ્ખલનશોભિતામ્ભોધિજા-

ધિવાસ્યશરદિન્દવઃ કુશલમમ્ભસાં બિન્દવઃ ॥ ૭૪॥
લસદ્વસનદામસન્નહનયન્ત્રણાનર્ગલ-

સ્ખલત્કમલલોચનાનનસુધાંશુપીયૂષવત્ ।
મિલન્મલયસમ્ભવદ્રવકદમ્બવલ્ગુચ્છવિ

ચ્છિનત્તુ દુરિતામયં કિમપિ વારિધારામયમ્ ॥ ૭૫॥
વિલોચનવિલુણ્ઠિતામૃતમુખાલયોદ્ઘાટના-

તટદ્વયનટદ્વિશઙ્કટકવાટયુગ્મોપમમ્ ।
ભજામ્યભિષવોત્સવોત્તરતરઙ્ગિકેલીકર -

ક્રિયસ્ય કમલાકરગ્રહકરસ્ય કર્ણદ્વયીમ્ ॥ ૭૬॥
ધનઃ ક્વગતમાત્મનો મદમદભ્રમાહૂતવાન્

પરેતસદૃશિ દ્યુતૌ પ્રતિકરોતિ પાથોરહમ્ ।
રસાતલગતં વિધુર્મધુરિમાણમાકૃષ્ટવાન્

યદઙ્ગનયનાનનાવરણતઃ  સ્વપન્ પાતુ સઃ ॥ ૭૭॥
અખણ્ડસુખસમ્પદાનયનયોઃ શિતિક્ષમાધર-

સ્થલીસુષમયા નિશારતિગુરોર્વિષાદશ્રિયા   ।
સમં સમદમુત્થિતઃ પ્રભુરભૂતપૂર્વં ક્રિયાત્

કૃપાવિપુલસમ્પુટપ્રતિમદૃષ્ટિરિષ્ટં મમ ॥ ૭૮॥
પ્લવપ્રવરરામણીયક ઇવાભિલુબ્ધોત્થિતં

સુધામયમરીચિમણ્ડલપિચણ્ડમધ્યાત્ કિમુ ।
ઘનપ્રમદમર્મતઃ કિમુ સમુદ્ધૃતં શર્મ તત્

કરોતુ કરુણાનિધેરભિનવાક્ષિયુગ્મં ગમ ॥ ૭૯॥
અનાદૃતજગસ્થિતેર્નિજરથૈકવાસોદ્વલ  -

ત્કલેશ્ચ રુચિસન્તતેઃ સ્વરથસન્નિવેશાવનીમ્ ।

વિમૃશ્ય વિભજદ્ધૃવં રથતટભ્રમીવિભ્રમિ
ક્રિયાન્મુહુરદભ્રમિષ્ટચયમભ્રમિત્રં  મહઃ ॥ ૮૦॥

મનોવચનયોગિચિન્તનપરિચ્યુતશ્રીધરા-
ધિરોહણમહોત્સવોન્નતનિમિત્તતાં દર્શયન્ ।

તુલામુચિ રુચિચ્છટાપટિમવિક્રિયાત્પાતક-
વ્યથાહરરથાઙ્ગભૃન્મમ  મનોરથાનશ્લથાન્ ॥ ૮૧॥

રથો મુરહરત્વિષા વિકસતા વિલાસેન સા
સલોચનચયેન સપ્રમદસમ્ભવેનામ્ભસા ।

તદપ્યમિતવીચિભિર્ગહનતાં જગાહે યતઃ
સ તર્પયતુ દર્પહૃત્ કલિમલસ્ય કોઽપિ ક્ષણઃ ॥ ૮૨॥

સ્વકીયસુરનિમ્નગાપ્રભૃતિલીર્થરાજીનૃપા-
ભિષેકમુકુટં શિરસ્યસિતશૈલચૂડામણિમ્ ।

અધોઽપ્યમરધોરણીમુકુટધાટિકામાવહ-
દ્રથોપરિ પરિસ્ફુટં કિમપિ પીઠમન્તર્દધે ॥ ૮૩॥

હરેર્યદભવત્ત્વિષાં ભુવિ તદેવ તાદૃક્ પુન-
ર્વદેન્નનુ વદેન્ન તદ્યદભવદ્રથારોહણે ।

વિલોચનચયોત્કથોપરિ વિભાવયત્તચ્ચ કિં
શુભાનિ યદિદંવિધં તદનિશં વિધત્તાં મહઃ ॥ ૭૪॥

કિમદ્રવમયી સુધા ન ધવલાકૃતિશ્ચન્દ્રિકા
ન બિન્દુપતનાન્વિતા પ્રમદવૃષ્ટિરત્યુન્નતા ।

શતાઙ્ગમધિરોહતઃ  સ્ફુરતુ કાપિ કેલીમન-
સ્તટે તટવિટપ્યધઃ સ્ફુટકૃટી નટસ્ય પ્રભોઃ ॥ ૮૫॥

વિકીર્ણ ઇવ કુત્રચિત્ કચન દુર્મદોર્મિક્રમઃ 
ક્વ ચ સ્તબકબન્ધુરઃ ક્વચન પૂરધૌરેયકઃ ।

ક્વ ચ પ્રબલવૃષ્ટિમાન્ મુહરુદેતિ યાત્રોત્સવઃ
સ ચક્રધરચક્રિચઙ્ક્રમણકેલિકાલોઽવતાત્  ॥ ૮૬॥

સ્થિરશ્રવણદિગ્ગજવ્રજકપોલદાનાપગા-
વગાહગતસમ્ભ્રમભ્રમરવાઞ્છિતશ્રેયસમ્ ।

ભુજઙ્ગજગદમ્બરાવરણદુર્દમાડમ્બરાં
ભજામિ હરિચક્રચઙ્ક્રમણઘુઙ્ક્રિયાઘોષણામ્   ॥ ૮૭॥

કિમુ સ્વભયવિદ્દ્રવદ્દુરિતવર્ગમાર્ગં  દદ-
દ્વલેન દલયન્ મલં નલિનજાણ્ડભાણ્ડોદરમ્ ।

સમુદ્ધતઘનાઘનધ્વનિનિયુદ્ધબદ્ધાદર-
સ્ત્રિવિક્રમરથારવઃ શ્રવણસીમ્નિ વિશ્રામ્યતુ ॥ ૮૮॥

અદૃદ્યદુદધેસ્તટીનિકટજન્મજન્માવલી-
શિરઃસુજનજન્મના પદમદાયિ દૃક્પાટવમ્ ।

પુનર્યદભવન તદ્વચસિ યત્સમારમ્ભણે
સ ચક્રિગમનક્રમઃ કમલચક્ષુષો રક્ષતાત્ ॥ ૮૯॥

જહાતિ જનનોમનોનયનરઙ્કરત્નં શિશું
શિશુર્ન જનનીસ્તનેઽર્પયતિ ચિત્તવૃત્તિં  મનાક્ ।

પ્રિયસ્વજતિવલ્લભો missing in the manuscript પ્રિયાં
રથે ચલતિ યત્ર નઃ સૃજતુ રક્ષણં સ ક્ષણઃ ॥ ૧૦॥

પ્રમોદજલધૌ નિમજ્જતિ મનોજલાર્દ્રા દશઃ
કદમ્બકુસુમશ્રિયં હરતિ વર્ષબદ્ધોઽઞ્જલિઃ ।

પ્રધાવતિ જયધ્વનિર્નિપતિતં   શિરો ભૂતલે
સ કોઽપિ સમયઃ ક્રિયાદતિચરિત્રચિત્રઃ શ્રિયમ્ ॥ ૯૧॥

વિનિર્મિતબહૂત્સવૈઃ    પરમસમ્પદૈઃ સ્યૂતવ-
દ્વિભૂષિતવદદ્ભુતૈઃ સમુપલિપ્તવત્ કૌતુકૈઃ  ।

કરિષ્યતિ કદા દૃશોરમૃતસેચનં મેચકા-
ચલાધરકલાનિધેરથ વિહારકાલો મમ ॥ ૯૨॥

અખણ્ડમહિમા ભુવો ભરતખણ્ડસીમાસ્મયઃ
પયઃપતિતટીભુવઃ સુકૃતિનઃ  સપત્નોદયઃ ।

પુનર્જનજનુર્જુષાં  કિમપિ વૈભવં ચક્ષુષાં
હરેઃ સ્ફુરતુ માનસે મમ સ કોઽપિ યાત્રોત્સવઃ ॥ ૯૩॥

અહિસ્થલતલાદ્બિહિર્ન હિ મહીજનૈધિક્ક્રિયા
જયધ્વનિભરસ્ફુટદ્ગગનમેવ યસ્યાયશઃ ।

મનઃ સદનમસ્તુ નો નદનરેન્દ્રવેલાવની-
વનીભવનવાસિનઃ સરભસક્ષણઃ સક્ષણઃ ॥ ૯૪॥

કુલોદ્ભવકલાવતીજનપરિભ્રમઃ સત્ક્રિયા-

કથારથમહશ્લથા યદિ ચ સા પશુવ્યાપૃતિઃ ।
ચિરાતુરજરાવતામપિ હિ મન્દતાદૂષણં

યતઃ સ તનુતાં શુભં વનજનેત્રયાત્રોત્સવઃ ॥ ૯૫॥
વિપન્મુખસમુદ્રયદ્ધ્વજમપાતયત્ પાતકં

સવેગમુદસારયત્ પરિકરં ગદાનાં ગણઃ ।
રહસ્યુદધિવન્મુહુઃ  કમપિ મન્ત્રમન્તર્વ્યથા

જનોઽયમનુયાતુમિચ્છતિ હરેઃ સ પાયાન્મહઃ ॥ ૯૬॥
સમં નિજગૃહાઙ્ગણદ્રુમફલેન  નિઃશ્રેયસં

વિરિઞ્ચિપદવીકટીકનકવદ્બિડૌજઃપદમ્ ।
મુખોદરચરત્સુધાકબલવન્મહાપાપિનાં

યયાજનિ ભયાનિ સા હરતુ કાપિ યાત્રા હરેઃ ॥ ૯૭॥
રથસ્થિતમુકુન્દસુન્દરમુખેન્દુસન્દર્શન -

પ્રવાહવિરહાદિવ સ્વરવકૈરવાર્તસ્વના ।
લુઠત્યપિ ચ તિષ્ઠતિ ક્વ ચ શુચાતિમોહેન યા

ન યાતુ મમ સા વિલોચનપથાદ્રથાઙ્ગાવલી  ॥ ૯૮॥
નિતાન્તપતિતા ઇતિ પ્રથમતઃ પ્રભૂતપ્રથા

રથાઙ્ગિપદભાવતઃ  સુગતયો ભવામો વયમ્ ।
ઇતિ પ્રતિજનં ઘનસ્તનિતકૈતવેન બ્રુવ-

દ્ભજે મધુમથો રથોચ્ચલિતચક્રચક્રં હૃદિ ॥ ૯૯॥
મુકુન્દપદચુમ્બનાન્નિગમશૂલિમૌલીન્દિરા -

કુચાર્કતનયાતટીમુનિમનસ્સહાધ્યાસિનિ ।
અનેકસુકૃતશ્રિયા નયનયોર્વિહારક્રિયા 

ભવિષ્યતિ કદા રથે મમ પૃથાભુવઃ સારથે ॥ ૧૦૦॥
સુખૈર્નનુ તનૂતતેર્મનુજનુસ્સમૂહૈર્દિશાં 

મુરારિમુખમાધુરીઝરભરૈશ્ચ યસ્મિન્ દૃશામ્ ।
ભિદાનકિમહો મહોઽવતુ વિલાસહાસપ્રભા

પ્રવાલમણિદોલિકાનિભરદચ્છદસ્ય પ્રભોઃ ॥ ૧૦૧॥
પતિઃ પતિતસૌહૃદો મયિ પિતાપિ તાદૃક્ સુતઃ

સુતપ્તહૃદયોદયોદ્ગમહિમા હિ માતા ન મે ।
મનઃ શ્વશુરયોરયોમયતિલે બલં મે બલં

ભવન્નિતિ કદાગદી તદિતનાતનઃ પાતુ નઃ ॥ ૧૦૨॥
ચમૂકરિણિ મન્દતા ક્વચન રાગભઙ્ગોદ્ગતાઃ

સુગીતિષુ નભઃ પતત્કુસુમકેષ્વનુત્કણ્ઠતા ।
શતાઙ્ગચરણેષ્વધોગતિરિયંવિધા  યત્ર ત-

દ્ભિનત્તુ ભવપીડનં મધુમથો રથક્રીડનમ્ ॥ ૧૦૩॥
રથપ્રવરમેદિનીધરતલાવનીસમ્ભવ-

ન્નવીનવનલેખિકાવલિકલિપ્રગલ્ભપ્રભાઃ ।
જનાસ્તનુજિતાઞ્જનાઃ કલિતરજ્જવો યત્ર તં

શતાઙ્ગસમતાં  ગતેઃ સ્મરતુ ચિત્તમત્યુત્સુકમ્ ॥ ૧૦૪॥
અનર્ગલબલેન યન્મધુરિમા ચતુર્દિક્તટીઃ 

પ્રપૂરયિતુમુત્સુકો ઝરચતુષ્ટયં પુષ્ટયન્ ।
તટિદ્દ્યુતિદિડમ્બકૃદ્વસનપટ્ટિકાકૈતવા -

હૃદાતુ મુદમિન્દિરાહૃદયનન્દનસ્યન્દનઃ ॥ ૧૦૫॥
ઇદંવિધવિલાસિનીત્યહૃદયત્વમત્યુન્નતં

નિતાન્તમહતીતિ ચેદ્વહતિ રમ્યતાં ગ્રામ્યતામ્ ।
શિરઃશિખરલઙ્ઘિનીત્યનુભવાનુલાપઃ  કથં

રથં શ્રિતવતો ગતિપ્રમદસન્તતિર્વર્ણ્યતે ॥ ૧૦૬॥
મનાંસિ સુષમાસમાધવરથોત્તમસ્તામથો

જનસ્તમપિ તં પુનઃ પ્રમદસિન્ધુવીચીરયઃ ।
ચકર્ષ નિતરામતો જયતિ યત્પ્રકર્ષાદયઃ

સ નઃ સૃજતુ ગુત્સવત્કુશલમુત્સવઃ શ્રીહરેઃ ॥ ૧૦૭॥
જગદ્વિજયિમઞ્જિમોત્કરવરોપલબ્ધિર્નવ-

પ્રસૂનશરચાતુરીપરિણતિર્ગુણાનાં જયઃ ।
સ યત્ર તરુણીગણઃ પ્રણયપૂર્ણલીલાપણઃ

સ મેઽસ્તુ કૃતરક્ષણઃ સરસિજેક્ષણસ્ય ક્ષણઃ ॥ ૧૦૮॥
દયામધુરિમામૃતપ્રમદભુક્તિમુક્તિશ્રિયાં

પરસ્પરગુરોર્વિનિસ્સરણસમ્ભ્રમાડમ્બરઃ   ।
મુહુર્જયતિ યત્ર નો હૃદિ ભવન્તુ તાઃ સઙ્કટાઃ

ફટાધરપતેઃ ફટાનટનકૃત્કટાક્ષચ્છટાઃ  ॥ ૧૦૯॥

અપાઙ્ગતટરિઙ્ગણસ્મિતવચાંસિ   વામભ્રુવોઽ-
નુગચ્છતિ યથા યથા કુલભુવસ્ત્રપાચાતુરી ।

કપાલિકમલાશ્રિતા નનુ તથા તથા લીલયાઽ-
નુગચ્છતિ યદીયદૃગ્દ્યતુ મદીયદુઃખાનિ સઃ ॥ ૧૧૦॥

સ્પૃશન્નમરમણ્ડલં પ્રમથનાથસઙ્ઘટ્ટિતો
રમાસ્યપરિરમ્ભકૃદ્ભજનભાજિ મજ્જન્મુહુઃ  ।

અનાથજનસન્તતૌ વિહિતસીવનઃ શ્રીવન-
પ્રભૂતનયનસ્ય પશ્યતુ સમાં દૃગન્તઃ કદા ॥ ૧૧૧॥

અખણ્ડમણિમણ્ડનત્વિષિ કરાવલમ્બં દ્વિષ-
દ્દિશો હસદનેહસોઽપિ ચ સહાયભાવં મુહુઃ  ।

કિમીહવિકસન્મનોનયનમુલ્લસદ્દુર્લભં
રમારમણરામણીયકમહર્નિશં   ભાવયેત્ ॥ ૧૧૨॥

મિલન્નિખિલમઙ્ગલાવલિનિવાસસીમાર્પણા -
મધશ્ચરણયોર્દધત્પ્રપદચર્વિતોર્વીતલમ્   ।

યદીયનૃકુલં ક્વચિન્મુરહરાનનશ્રીસુધા-
નુધાવિ નયનં દયાજલધિમન્યાનં ભજે ॥ ૧૧૩॥

નિરાકૃતિપુરાકૃતપ્રચુરપાતકાન્તઃ  પુનઃ-
પ્રવેશવિનિવારકાર્ગલયુગાભબાહુદ્વયઃ ।

કચાવચિતપુણ્યપાદપફલાભિરૂવોલ્લસ-
દ્ભુજા યદવલોકિનઃ ક્વચન ધામ તત્કામયે ॥ ૧૧૪॥

કિયદ્ગગનમુદ્તાનલલતા યદા સઙ્કટા
ધરા યદિ નરાન્દિશ ક્વચન પુઞ્જદીપત્વિષઃ ।

તતાદિવિતતારવં યદિ જગત્કૃશં કિં  સખે
બ્રવીમિ મુરજિદ્દિનાત્યયશતાઙ્ગયાત્રાશ્રિયઃ  ॥ ૧૧૫॥

અનાદિમૃદુમર્દલૈરથ વિહારિતાદૃઙ્મહો
મુદં હૃદયમસ્ત્રવન્નયનયોર્યુગં તાદૃશમ્ ।

અપાયિ પુરુષૈર્દિશાં   કુલમધં ચ યસ્મિંસ્તથા 
સ કોઽપિ સમયઃ સમુત્સવમયઃ પ્રિયાણિ ક્રિયાત્ ॥ ૧૧૬॥

પિચણ્ડપરિપૂરકાધિકનિપાતપીતામ્બરા-
નનદ્યુતિસુધાબહિર્ગમભયેન બદ્ધાનના ।

સરોરુહમયી સ્વનર્તનમનોજ્ઞરૂપાલિકા
હરેરલકપાલિકા ભવતુ પાલિકા માદૃશમ્ ॥ ૧૧૭॥

સારસામર્થ્યસંસારસાધો યશઃ
સારસાનલ્પકાસારસામન્ત હે ।

સારસાયબ્જવાસારસા ત્વાં કૃપા
સારસાનન્દદા સારસાન્દ્રદ્યુતે ॥ ૧૧૮॥

સુધામારામારાધનનિરુપમારાતિભયદ
સ્વનામારામારાજિષુ તરુણમારાયિત ભવાન્ ।

અકૌમારા મારાલચયસુષમા રાજતયશઃ
શ્રિયામારામારાશયતુ રમારાજધરણેઃ ॥ ૧૧૯॥

નવમાલિકાલિનવમાર્થકીર્તિમ  -
ન્નવમાનિતેન્દ્રનવમાષ્ટદિગ્ગજામ્ ।

નવમારકાન્ત્યનવમાતિદાનવ-
ન્નવમામિલાધનવમાપિ મત્કૃપામ્ ॥ ૧૨૦॥

ધનવ્યયોપમાનવર્જિતોર્જિતાર્જમાનવ    -
દ્ભટચ્છટાક્ષમાનવદ્યકીર્તિબંહિમાનવઃ   ।

મહોઽપ્યહો રમાનવર્ધતેનસત્તમાનવ-
ન્નવર્ણહીનમાનવપ્રભોવિભાસમાનવઃ ॥ ૧૨૧॥

પદાંશુખેલનખરાંશુસમ્પદા
પદાહપુષ્પાયુધકોટિકિમ્પદા ।

પદાય મૂર્તિર્ભવતુ   વ્રજાપદા
પદાપ્તવૃન્દાવનચન્દ્રિકાપદા ॥ ૧૨૨॥

સમારસમ્પદ્વ્રજભૂરમાસમા
સમાજસૌભાગ્યકલાનિવાસમા ।

સમાપયન્તં શુભકર્મભિઃ સમા
સમાકુલં કર્મ સદદ્ય શંસમા ॥ ૧૨૩॥

ઇતિ શ્રીકવિરાજકૃત કૃષ્ણસ્તુતિઃ સમ્પૂર્ણા ।
Proofread by Rajesh Thyagarajan

